
اے اللہ! میری رہ نمائی فرما اور راہ راست پر چلا۔ "الهُْدىَ"
لفظ زبان پر لاتے وقت اپنے راستہ پا لینے کو یاد کر لیا کرو اور
داَد" لفظ زبان پر لاتے وقت تیر کی راستگی کو یاد کر لیا الس"

کرو۔

علی رضی اللہ عنہ سے روایت ہے، وہ کہتے ہيں کہ اللہ کے رسول صلی اللہ علیہ و سلم نے مجھ سے
فرمایا: "اے اللہ! میری رہ نمائی فرما اور راہ راست پر چلا۔ "الهْدُىَ" لفظ زبان پر لاتے وقت اپنے راستہ پا

داَد" لفظ زبان پر لاتے وقت تیر کی راستگی کو یاد کر لیا کرو۔" لینے کو یاد کر لیا کرو اور "الس
[صحیح] [اسے مسلم نے روایت کیا ہے]

اللہ کے نبی صلی اللہ علیہ و سلم نے علی بن ابو طالب رضی اللہ عنہ کو حکم دیا کہ وہ اللہ کے حضور یہ دعا کیا
کریں : "اے اللہ! میری رہ نمائی فرما اور راہ راست پر چلا۔" یعنی اے اللہ! میری رہ نمائی فرما، مجھے توفیق دے
اور تمام امور میں راہ راست پر چلا۔ "الهدُىَ" لفظ کے معنی ہيں : حق کی تفصیلی اور اجمالی معرفت اور
ظاہری و باطنی طور پر اس کے اتباع کی توفیق۔ جب کہ "السّداد" لفظ کے معنی ہيں : توفیق اور تمام کاموں
میں استقامت کے ساتھ حق پر قائم رہنا۔ قول، فعل اور اعتقاد میں سیدھے راستے پر گام زن رہنا۔ چوں کہ معنوی
چيز محسوس طریقے سے واضح ہوتی ہے، اس لیے یہ دعا کرتے وقت اپنے دل میں اس بات کو مستحضر رکھو کہ
تم اس شخص کی طرح ہدایت مانگ رہے ہو، جو سفر پر نکلا ہوا ہو کہ وہ بھٹکنے سے بچنے اور بہ سلامت جلدی
منزل تک پہنچنے کے لیے ذرا بھی دائيں بائيں منحرف نہیں ہوتا۔ اسی طرح تم تیر چلاتے وقت اس بات کا دھیان
رکھتے ہو کہ وہ بہ سرعت صحیح نشانے پر جا لگے۔ جب کوئی شخص کسی چيز کو نشانہ بناکر تیر چلاتا ہے، تو تیر
کو بالکل سیدھا رکھتا ہے۔ اسی طرح تم اللہ سے کہہ رہے ہو کہ وہ تم کو تیر کی طرح سیدھا رکھے۔ اس طور
پر تم اپنے سوال میں ہدایت کى انتہا او راہ راست کے کمال کو مانگنے والے ہوجاؤ گے۔ اللہ سے راہ راست پر قائم
رہنے کی دعا کرتے وقت اپنے دل میں اس پس منظر کو مستحضر رکھو، تاکہ راہ راست پر چلتے وقت تم درست

نشانے پر چلنے والے تیر کی عملی تصویر بن سکو۔

